
	వ.	
ఇట్లు తపోధనుండునుం బోలె నాశీర్వాదంబు చేసి.

	సీ.	
వివిధసత్సాధనవిరచితం బగుచు వి

        చిత్రచిహ్నంబులచెలువు గలిగి

యుండెడు నయ్యగ్నికుండంబులనడుమ

        నృపు తెచ్చినశవంబు నిలువఁబెట్టి

యాభిక్షుకుఁడు దక్షిణాభిముఖుం డయి

        మహనీయ యనుమంత్రమహిమఁ జేసి

వేతాళు నర్థి రావించి శవంబునం

        దమర నిశ్చలమతి నావహించి

యరుణచందనకుసుమమాల్యముల నర్ఘ్య

ముఖ్యవిధులను బూజించి సౌఖ్య మెసఁగ

నధిప వేతాళపతికి సాష్టాంగవినతి

సేయు మిష్టార్థములు నిన్నుఁ జేరు నెందు.

	వ.	
అనవుడు.

మ్రొక్కుగొనఁ గాని యొరులకు

మ్రొక్కి యెఱుఁగ నాకుఁ జూపు మ్రొక్కెడితెఱఁ గే

మ్రొక్కెద మఱి యనవుడు విధి

ద్రెక్కొన సాష్టాంగ మున్నతిం జేయుటయున్.

	క.	
భూరమణుఁడు సంభ్రమమున

దోరసిచే భిక్షుశిరము దునిమి సుభక్తిన్

బోరున వేతాళున కుప

హారము గావించి ప్రణతుఁడై లేచి వెసన్.

	క.	
ఆతపసి పేరురంబును

హేతిశితాగ్రమునఁ జీరి హృత్పద్మమునన్

		 ఈ పేజీలో చివరి మార్పు 10 అక్టోబరు 2020న 03:26కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

